
ՀԻՄՆԱՎՈՐՈՒՄ
[bookmark: _Hlk188003567]ԳՈՒՅՔԸ ԿՈՆՑԵՍԻՈՆ ԱԿՏԻՎՆԵՐԻ ԿԱԶՄՈՒՄ ՆԵՐԱՌԵԼՈՒ ԵՎ «ՀԱՐԱՎԿՈՎԿԱՍՅԱՆ ԵՐԿԱԹՈՒՂԻ» ՓԱԿ ԲԱԺՆԵՏԻՐԱԿԱՆ 
ԸՆԿԵՐՈՒԹՅԱՆԸ ՀԱՆՁՆԵԼՈՒ ՄԱՍԻՆ

1. Անհրաժեշտությունը
Հայաստանի Հանրապետության տարածքային կառավարման և ենթակառուցվածքների նախարարություն է դիմել «Հարավկովկասյան երկաթուղի» ՓԲԸ-ն՝ Վանաձոր քաղաքի կայարանի տարածքում առկա երկաթուղային վագոնային կշեռքը և կշեռքի շինությունը կոնցեսիոն ակտիվների կազմում ներառելու և իրենց շահագործման հանձնելու նպատակով:
2. Ընթացիկ վիճակը և խնդիրները
Վանաձոր քաղաքի կայարանի տարածքում առկա երկաթուղային վագոնային կշեռքը և կշեռքի շինությունը ներկայումս չի շահագործվում և գտնվում է Հայաստանի Հանրապետության պետական եկամուտների կոմիտեի հաշվեկշռում:
Հայաստանի Հանրապետության պետական եկամուտների կոմիտեն ի պատասխան Հայաստանի Հանրապետության տարածքային կառավարման և ենթակառուցվածքների նախարարության գրությանը տեղեկացրել է, որ չի առարկում նշված գույքը փոխանցելու ՀՀ տարածքային կառավարման և ենթակառուցվածքների նախարարությանը, այնուհետև կոնցեսիոն ակտիվների կազմում ներառելու և «Հարավկովկասյան երկաթուղի» ՓԲԸ-ին հանձնելուն:
3. Կարգավորման նպատակը
Նախագծով առաջարկվող կարգավորումը թույլ կտա Վանաձոր քաղաքի կայարանի տարածքում առկա երկաթուղային վագոնային կշեռքը և կշեռքի շինությունը վերանորոգումից հետո արդյունավետ շահագործել, ինչպես նաև ապահովել ԱՊՀ անդամ երկրների երկաթուղով բեռնափոխադրումների պահանջների կատարումը:
4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:
6. Ակնկալվող արդյունքը
Հնարավորություն կստեղծվի իրականացնելու Վանաձոր երկաթուղային կայարանում վագոնների բարձումից հետո դրանց կշռումը, ինչպես նաև կբարձրանա գնացքների անվտանգ երթևեկության ապահովումը:
7.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
	Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների փոփոխությունների չի հանգեցնում:
8.	Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
9.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության 18.08.2021թ. թիվ 1363-Ա որոշմամբ սահմանվել է Հայաստանի Հանրապետության կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանը, բարենպաստ ներդրումային միջավայրի ձևավորմանն ուղղված մի շարք կատարման ենթակա միջոցառումներ։
Հայաստանի Հանրապետության պետական եկամուտների կոմիտեին ամրացված և չշահագործվող Վանաձոր կայարանի տարածքում կառուցված երկաթուղային վագոնային կշեռքը և կշեռքի շինությունը Հայաստանի Հանրապետության տարածքային կառավարման և ենթակառուցվածքների նախարարությանը հանձնելը, այնուհետև կոնցեսիոն ակտիվների կազմում ներառելը և շահագործման համար «Հարավկովկասյան երկաթուղի» ՓԲԸ-ին փոխանցելը բխում է Հայաստանի Հանրապետության կառավարության 2021-2026թթ. ծրագրի պահանջներից։

